
  

 

  

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᒡᔪᐊᕐᓇᖅ-19 ᓇᓗᓇᐃᕐᑕᐅᔪᖅ ᕿᑭᖅᑕᕐᔪᐊᖕᒥᑦ 
 

ᕿᑭᖅᑕᕐᔪᐊᖅ, ᓄᓇᕗᑦ (ᑎᓯᐱᕆ 28, 2021) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᓕᖅᐳᖅ ᐊᑕᐅᓯᖕᒥᑦ ᓄᕙᕐᔪᐊᕐᓇᖅ-19−ᖃᖅᑐᖃᓕᕐᒪᑦ 

ᕿᑭᖅᑕᕐᔪᐊᕐᒥᑦ. ᒫᓐᓇ 37 −ᓂᑦ ᓄᕙᒡᔪᐊᕐᓇᖅ-19−ᖃᓕᕐᑐᑦ ᓄᓇᕗᒻᒥᑦ- 20 ᐃᖃᓗᖕᓂᑦ, 5 

ᐸᖕᓂᖅᑑᒥᑦ, 10 ᑲᖏᖅᖠᓂᖕᒥᑦ, 1 ᓴᓂᕋᔭᖕᒥᑦ ᐊᒻᒪᓗ 1 ᕿᑭᖅᑕᕐᔪᐊᖕᒥᑦ. 

“ᓄᕙᒡᔪᐊᕐᓇᖅ-19−ᖃᕐᑐᑦ ᐊᒥᓱᕈᖅᐸᓪᓕᐊᕗᑦ ᒫᓐᓇᓗ ᐱᑕᖃᓕᕐᖢᓂ ᑕᓪᓕᒪᓂᑦ 

ᓄᓇᓕᖁᑎᑦᑎᓐᓂᑦ. ᓄᓇᓕᑦ ᐊᒃᑐᕐᑕᐅᓂᕐᓴᐃᑦ ᓄᕙᒡᔪᐊᕐᓇᖅ-19−ᒧᑦ, ᐊᒃᓱᕈᕐᓇᕐᓂᕐᓴᐅᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᑦᑎᓐᓄᑦ,” ᐅᖃᖅᑐᖅ ᓘᒃᑖᖅ ᐹᑐᓴᓐ. “ᓄᓇᕗᑦ ᒪᑭᒪᔾᔪᑎᖏᑦ 

ᐃᑲᔫᑎᒃᓴᖃᓗᐊᙱᓐᓂᖓᓗ ᐊᒃᓱᕈᕐᓇᕐᐳᖅ ᐊᐅᓚᑦᑎᔭᕆᐊᒃᓴᖅ ᐊᒥᓱᓂ ᓴᖅᑭᑉᐸᓪᓕᐊᔪᓂᑦ 

ᐊᑕᐅᑦᑎᒃᑯᑦ. ᐃᓄᐃᑦ ᒪᓕᒋᐊᖃᓪᓚᕆᖕᓂᐊᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᑦ ᐊᑐᖁᔭᖏᓐᓂᒃ. 

ᑲᑎᖃᑎᖃᕐᑕᐃᓕᒋᑦ ᑭᓇᑐᐃᓐᓇᒥᑦ ᐃᒡᓗᒥᐅᖃᑎᒋᙱᑕᕐᓂᑦ, ᒪᑐᐊᕐᓯᒪᓗᑎᑦ, ᐅᖓᓯᒃᓗᑎᑦ 

ᐊᓂᑦᑕᐃᓕᓗᑎᓪᓗ ᐅᑎᕈᕕᑦ ᓄᓇᕗᒻᒧᑦ ᐱᖓᓱᐊᕐᑎ ᑲᐱᔭᐅᓯᒪᙱᒃᑯᕕᑦ. 

ᐊᐅᓚᑦᑎᑦᑎᐊᕐᓂᐊᕐᓗᓂ ᓯᐊᒻᒪᒃᑎᑦᑎᑦᑕᐃᓕᓗᓂ ᓄᕙᒡᔪᐊᕐᓇᖅ-19−ᒥᑦ ᑭᒃᑯᓕᒫᑦ 

ᑲᒪᑦᑎᐊᕆᐊᖃᕐᑕᒥᓂ ᐱᓕᕆᔭᕆᐊᖃᕐᐳᑦ ᐊᓯᒥᓂ ᐅᓗᕆᐊᓴᖅᑐᒧᐊᖁᓇᒋ. ᐊᑏ 

ᐅᓗᕆᐊᓇᖅᑐᒧᐊᖅᑕᐃᓕᑦᑎᐊᕆᑦ." 

ᓲᖑᔪᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᒪᓕᒋᐊᖃᕐᑐᑦ ᓱᓕ ᓄᓇᕗᓕᒫᒥ ᔮᓄᐊᕆ 

7−ᖑᕋᓱᖕᓂᖓᓂ, ᐊᐅᓪᓚᑲᑕᒋᐊᖃᙱᑦᑐᓪᓗ ᖃᖏᖅᖠᓂᖕᒥᑦ, ᐃᖃᓗᖕᓂᑦ, ᐸᖕᓂᖅᑑᒥᓪᓗ. 

ᑎᑭᑦᑐᑦ ᐊᐅᓪᓚᕐᑐᓪᓗ ᐅᑯᓇᙵᑦ ᓄᓇᓕᖕᓂᑦ ᑭᒡᓕᖃᕐᑐᑦ ᐱᔭᕆᐊᖃᓪᓚᕆᒃᑐᓄᑐᐊᖅ 

ᑕᐃᒃᑯᓄᖓᓗ ᐅᑎᓕᕐᑐᑦ ᐊᖏᕐᕋᒧ ᐊᐅᓪᓚᓕᕐᑐᓄᓪᓘᓐᓃᑦ ᖃᓪᓗᓈᓄ. 

ᐊᐅᓪᓚᕆᐊᖃᓪᓚᕆᙱᑦᑐᑦ, ᐱᓗᐊᕐᑐᒥ ᓄᓇᓕᖕᓄᑦ ᓄᓇᕗᒻᒥᑦ, ᐱᖁᔭᐅᙱᓪᓚᕆᒃᐳᑦ. 

ᓯᕗᓕᖅᑎ ᐊᕿᐊᕈᖅ ᓘᒃᑖᖅ ᐹᑐᓴᓐᓄ ᓴᖅᑭᔮᕐᓗᑎᒃ ᑐᓴᖅᑎᑦᑎᒃᑲᓐᓂᓛᕐᑐᑦ 11−ᒧᐊᕐᐸᑦ 

ᐅᓪᓛᒃᑯᑦ ᐱᖓᔪᐊᓐᓂᑦ, ᑎᓯᐱᕆ 29 ᓄᓇᕗᑦ ᒐᕙᓚᒃᑯᑦ ᖃᓄᐃᓕᐅᕐᐸᓪᓕᐊᓂᖏᓐᓂᑦ 

ᓄᕙᒡᔪᐊᕐᓇᖅ-19−ᒧᑦ. ᑕᐅᑐᓛᕐᐳᓯ ᒪᓕᒐᓕᐅᕐᕕᐅᑉ ᑕᓚᕖᓴᖓᒍᑦ, ᖃᕆᑕᐅᔭᒃᑯᑦ ᐅᕙᓂ 

http://video.isilive/nunavut/ ᓈᓚᐅᑎᒃᑯᓪᓘᓐᓃᑦ ᐃᖃᓗᖕᓂᑦ ᐅᕙᓂ 92.5FM. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ ᐅᖄᓚᖁᔭᐅᕗᖅ ᓄᕙᒡᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᑐᓴᖅᑎᑦᑎᑲᐅᑎᒋᓗᑎᓪᓘᓐᓃᑦ ᓄᓇᓕᖕᓂ ᐋᓐᓂᐊᕕᖓᓄᑦ ᐅᖃᓘᑎᒃᑯᑦ. ᓇᖕᒥᓂᖅ 

ᐋᓐᓂᐊᕕᓕᐊᖅᑕᐃᓕᒋᑦ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

ᓄᕙᕐᔪᐊᕐᓇᖅ-19 ᑲᐴᑎᑦ ᐊᒻᒪ ᐋᓐᓂᐊᓕᕇᒃᑯᑎᒃᑲᓐᓃᑦ ᐊᑐᐃᓐᓇᐅᕗᑦ ᓄᓇᕗᒻᒥᐅᓕᒫᓄᑦ 

12−ᓂ ᐅᖓᑖᓄᓪᓗ ᐅᑭᐅᓕᖕᓄᑦ. ᐋᓐᓂᐊᕐᕕᓯᓐᓄᑦ ᖃᐅᔨᒋᐊᕐᓗᑎᑦ ᐃᓂᒃᓴᓕᐅᕈᒪᓗᑎᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

https://www.gov.nu.ca/

